
беларуска-яурэйскiм мястэчкам са значнай колькасцю 
пралетарыяту, якi займауся пераважна гарбарствам. Не 
дзiуна, што з такога асяроддзя выйшлi некалькi знака
вых для гiсторыi Беларусi дзеячау сацыялiстычнага руху. 
Гэта найперш Змiцер Жылуновiч (Цiшка Гартны), першы 
кiраунiк урада Савецкай Беларусi i галоуны прадстаунiк 
"пралетарскай плынi" у беларускай паэзii пачатку ХХ ст., 
а таксама Змiцер Чарнушэвiч, Аляксандр Чарнушэвiч, 
Mixaiл Мароз i iншыя дзяржауныя дзеячы БССР. 

Першы нумар навага часопiса заканчваецца аглядам 
актуальнай лiтаратуры па тэме. Яго укладальнiкi запра
шаюць ycix ахвотных пiсаць тэматычныя артыкулы у на

ступныя нумары. Спадзяемся, што новыя нумары "Запi

сау Iнстытута iмя братоу Луцкевiчау" сапрауды будуць 

выдадзены i знойдуць свайго чытача. 

Гродна Аl-lдрэй Вашкевiч 

РОДЭВАЛЬД, ШТЭФАН. "Пра Палацкую Ве
нецыю". Калектыуныя дзеяннi сацыяльных 
груп горада памiж У сходняй i Цэнтральнай 
Еуропай (Сярэднявечча, раннi Новы час, 
XIX ст. - да 1914 г.). Мiнск: Лiмарыус, 2020. 
632 с. (Бiблiятэка часопiса "Беларускi Гiста
рычны Агляд", 30) 

Пасля выдання кнiгi амерыканскага палiтолага Ро
берта Дэвiда Патнэма "Making democracy work: Civic 
traditions in Modern Italy" (1993) сусвстная гуманiтары
стыка "адкрыла" для сябе новыя гарызонты даследавання 
"сацыяльнага капiталу" гарадскiх супольнасцяу без пры
вязкi да канкрэтнага кейса, абмежаванага у часе i прасто
ры 1. Сапрауды, "публiчная сфера", традыцыi кааперацыi, 

1 Putnam R. D. (with R. Leonardi and R.Y. Nanetti). Making 
democracy work: Civic traditions in Modern Italy. Princeton, 1993. 

"палiтычная рэальнасць", нормы мiжгрупавой iнтэрак

цыi i гарызантальныя сувязi часам вызначаюцца больш 

аб'ектыуна i змяняюцца больш марудна, чым спекулятыу

ныя "эпохi" у духу Леапольда фон Ранке. 3 такой перспек

тывы доугага трывання (longue duree) прафесар Ляйпцыг
скага унiверсiтэта Штэфан Родэвальд упершыню паставiу 

пытанне пра калектыуныя дзеяннi у Полацку на працягу 

амаль тысячы гадоу (IX ст. - 1914 г.). 
Кнiга "Пра Палацкую Венецыю ... " уяуляецца даволi 

карэктным беларускiм перакладам штутгарцкага арыгiна

ла 2005 г. 2• Пры гэтым для беларускага чытача яна можа 

быць цiкавая тым, што у ёй амаль поунасцю адсутнiчае 

любы нацыянальны кантэкст / падтэкст. Аутар настоль

кi iмкнууся пазбегнуць любых этнiчных канатацый, што 
нават замянiу кансэнсусныя "русь" i "рускi" у дачыненнi 

да праваслауных усходнеурапейскiх тэрыторый у Сярэд

нявеччы на хутчэй геаграфiчнае "усходнеславянскi" 3• 

Узамен Родэвальд прапануе маргiнальны для айчынна

га вуха транснацыянальны 1 транскантынентальны кан

тэкст: "Мяне вельмi парадуе, калi мая кнiга паспрыяе 

таму, што гiсторыя Pyci, Вялiкага Княства Лiтоускага, 

Рэчы Паспалiтай, Расiйскай iмперыi i само беларускае 
мiнулае будуць iнтэгральна разумецца як частка i фак-

. . 

тар агульнакантынентальных 1 надрэпянальных гра-

мадскiх узаемасувязяу у Сярэднявеччы, раннiм Новым 

часе, а таксама у новай i найноушай гiсторыi" (9). Спро

бы вылучэння надрэгiянальных тыпалогiй апошнiм ча

сам характэрныя перадусiм для усходнееурапейскай 

Rohdewald S. "Vom Polocker Venedig". Kollektives Handeln 
sozialer Gruppen einer Stadt zwischen Ost- und Mitteleuropa 
(Mittelalter, Fiihe Neuzeit, 19. Jh. bis 1914). Stuttgart, 2005. 
Трэба выказаць асобную падзяку перакладчьшам Мiтрафану 
Патоцкаму, Сяргею Паулавiцкаму i Галiне Скакун як за пра
цу з вельмi складаным тэкстам увогуле, так i за максiмальна 
дакладны i штаральны пераклад тэрмiнау. 

3 Спасылаючыся на мову крынiц, такi тэрмiн выкарыстоувае вя
домы расiйскi медыявiст Сяргей Палехау (Полехов С. В. На
следники Витовта. Династическая война в Великом княже
стве Литовском в 30-е годы XV в. Москва, 2015. С. 17). 

медыявiстьшi - прыгадаем працы Mixaiлa К рома 4 i Аляк

сея Мартынюка 5• У адрозненне ад ix Родэвальд цiкавiц

ца калектыунымi дынамiкамi у надрэгiянальным i праса

паграфiчным вымярэннi, што патрабуе большай ступенi 

тэарэтызавання i, адпаведна, цяжкога для успрымання 
стылю. 

Аутар палiчыу важным зазначыць, што любыя "па
раунаннi мусяць выяуляць унутраныя працэсы гарад

ской гiсторыi Полацка, а не служыць нейкай тэлеалагiч

най гiсторыi недаразвiтасцi усходнееурапейскiх гарадоу 

у адрозненне ад цэнтральнаеурапейскiх" (19). Аднак пры 

чытаннi самога тэксту i вынiкау даследавання напрошва

ецца думка, што аутар гаворыць пра класiчнае культур

трэгерства, свядома адмауляючыся ад таго, каб называць 

рэчы сваiмi iмёнамi. У чым гэта праяуляецца? 

Прьшлады выспявання самастойных умоу калектыуна

га дзеяння прапанавала бадай што XII стагоддзе - хрыс

цiянiзацыя, палепшаныя эканамiчныя перадумовы пры

вялi, мауляу, да новых (вечавых) спосабау камунiкацыi 

пад уладай князёу i дружын (калектыуная абавязальная 

прысяга, мiр, любоу). Наступная гiсторыя калектыуных 

дзеянняу у Полацку абумоулена наяунасцю знешняга 

культуртрэгера. Так, менавiта камунiкацыя з Рыгай пры

вяла да з'яулення новых i змянення старых формау калек

тыуных дзеянняу. Дзякуючы дамове 1229 г. з Рыгай i Гоц

кiм берагам палачане упершыню засвоiлi паняцце горада 

як месца "рэалiзацыi прававой свабоды" (78). Кантакты 

з "заходнiмi партнёрамi", якiя iнтэнсiфiкавалiся у XIII

XIV ст., прывялi да таго, што пачалося "уласнае, адрознае 

4 Кром М. Рождение государства: Московская Русь XV-XVI ве
ков. Москва, 2018. Mixaiл Кром падкрэслiвае, што расiйскi ва
рыянт "modern state" быу амаль тоесным заходнееурапейскай 
мадэлi ранняга Навага часу. 
Мартынюк А В. До Герберштейна: Австрия и Восточная Ев
ропа в системе персональных связей и культурных контактов 
(XIII - начало XVI века). Москва, 2019. Аляксей Мартынюк 
на аустрыйскiм кейсе спр а буе уключыць У сходнюю Еуропу у 
цэнтральнаеурапейскiя саслоуна-культурныя "трэнды" XIII
XV cт. 

ад варункау у гарадах Пауночна-Усходняй Pyci развiц

цё Полацка" (94). Полацкая (станоучая) "адрознасць" ад 

Пауночнай i У сходняй Pyci, Маскоускага княства i Pacii 

з'яуляецца адным з лейтматывау параунаучых падсума

ванняу Родэвальда на працягу усяго тэксту (175, 182, 197, 

217, 356, 423, iнш.)6
• Адзiнае тлумачэнне "адрознасцi" -

блiзкасць да "усходняга Мiжземнамор' я" = Балтыйскага 
мора ("ostliches Mittelmeer" наводле :Клауса Цэрнака7). 

:Карыстаючыся "заходнiмi узорамi", пасля скасаван

ня у лады удзельных князёу палачане выпрацоувалi свае 

формы камунiкацыi у лiтоускi перыяд. На багатым матэ

рыяле перапiскi Полацка i Рыгi з XV ст. 8 Родэвальд "iн

тэгруе" горад у новае поле пiсьмовай камунiкацыi - праз 

перайманне дауно вядомых цэнтральна- i пауночнаеура

пейскiх формау з полацкай "стылiстыкай" (144). :Кропкай 

бiфуркацыi тут стау :Капыскi дагавор 1406 г. памiж По

лацкам i Рыгай, пiсьмовая форма якога канстытуявала 

новыя палi калектыуных дзеянняу. Вынiк iнтэграцыi -

групавая iдэнтычнасць палачан, "якая набывала контуры 

ва узаемадзеяннi з заходнiмi супольнасцямi" (155). Такiм 

чынам, наданню гораду магдэбургскага права (1498) па

пярэднiчала доугая прагiсторыя камунальнай традыцыi. 

Прывiлей 1498 г. фармалiзавау ужо наяуных карпара

тыуных актарау. 

Наступным культуртрэгерам полацкай гiсторыi вы

ступiла рыма-каталiцкая канфесiя i канфесiйнае спа

борнiцтва у межах гарадской прасторы XVI-XIX ст. Тэзiс 

аутара: праваслауныя насельнiкi Полацка ва умовах 

6 Параунанне заусёды негатыунае для маскоускага боку (цы
туючы аустрыйскага даследчыка Вальтэра Ляйтша): «Калек
тыуныя дзеяннi насельнiцтва гарадоу у арэале маскоускай 
улады " ... прыносiлi у лепшым выпадку толькi палавiнiсты 
поспех, таму што не было нi традыцыi сумесных дзеянняу, нi 
арганiзацыйных формау, якiя можна было б прынамсi пры
стасаваць для сумеснага выступу"» - с. 182. 
Гл.: Troebst 8. Klaus Zernack als Nordosteuropahistoriker // 
Zeitschrift filr Ostmitteleuropa-Forschung 50 (2001). Н. 4. 8. 577. 

8 Большая частка гэтага лiставання даступная у сучасным вы
даннi "Полацкiх грамат": Полоцкие грамоты XIII - начала 
XVI в. Т. 1-2. Москва, 2015. 

контррэфармацыi9 запазычылi арганiзацыйны узор "пра

цiунiка" (ордэнскi парадак) i стварылi брацтва (304). Ты

пова падобныя высновы - у дачыненнi да "заходнярус

кiх" гiльдый-цэхау-брацтвау XVI-XVII ст. - зрабiу яшчэ 

Н. Скабалановiч 10
• Паводле Родэвальда, "у сутыкнен

нi з каталiцкай часткай Еуропы праваслауныя усходнiя 
славяне адаптавалi канфесiйна i сацыяльна iнтэграцый

ныя формы арганiзацыi, а таксама формы калектыунага 

гвалту у адносiнах да людзей iншай веры" (305). Спра

ва тычылася не толькi сакральнай прасторы: ва умовах 

брацтва актары выпрацоувалi i выкарыстоувалi спецы

фiчныя юрыдычна вызначаныя стратэгii аргументацыi. 

У сувязi з апошнiм ключавы "пойнт" аутара - вызна

чэнне канфесiянальнага спаборнiцтва у Полацку XVII

XIX ст. як галоунага (i спецыфiчнага) чыннiка калек

тыуных дзеянняу у межах longue duree. С аднаго боку, 

канфесiянальнае спаборнiцтва стварала "агульную пуб

лiчнасць" (533), з другога - "дзякуючы" гэтай барацьбе 

гарадское насельнiцтва так i не пераутварылася у адзi

нага "карпаратыунага актара". Полацкi феномен пра

явiуся у сакральных iнсцэнiроуках. I тут (зноу жа у рам

ках "доугай трываласцi"!) Родэвальд дэманструе блiскучы 
паралелiзм: шляхам унясення мошчау святых у Полацк 

(св. Язафата Кунцэвiча у XVII ст., св. Еуфрасiннi у ХХ ст.) 

канфесii вызначалi "сакральную прастору" горада, легiты

мiзуючы "панаванне меншасцi". Вядома ж, праваслауныя 

пры гэтым дзейнiчалi цалкам у рамках раннемадэрнай 

пампезнасцi рыма-каталiцкага кшталту. Такiм чынам, 

9 Тэрмiн "контррэфармацыя" ("Gegenreformation") ужо дауно аб
вешчаны анахранiзмам (лепшы аналаг, напрыклад, - "рэка
талiзацыя"), тым не менш яшчэ стала ужываецца у гiстарыя
графii. Гл.: Reinhard W. Gegenreformation als Modernisierung? 
Prolegomena zu einer Theorie des konfessionellen Zeitalters // 
Archiv fйr Reformationsgeschichte = Archiv for Reformation 
History. Bd. 68 (1977). S. 226. 

10 "Братства в грамотах называются цехами и представляют 
собою не что иное, как перенесение на западно-русскую по
чву устройства западно-европейских цехов" (Скабаланович 
Н. А. Западно-европейские гильдии и западно-русские брат
ства// Христианское чтение. № 9-10 (1875). С. 327). 

далучэнне да Расiйскай iмперыi мала пауплывала на 

традыцыi мясцовай палiтычнай культуры - гульня ак

тарау пасля "кароткай ракiроукi" працягвалася тоеснымi 

метадамi. Спрашчаючы цэнтральную выснову: менавiта 

(умоуна) заходнiя ("усходне-цэнтральнаеурапейскiя", "ры -

ма-каталiцкiя") уплывы XIII-XIX ст. абумовiлi саму маг
чымасць i дынамiку калектыуных дзеянняу у Полацку. 
Напрыканцы аутар сумна падводзiць вынiк: "савецкi цэн

тралiзм" i вынiшчэнне яурэяу паклалi канец на "еурапей

скiх перспектывах" Полацка ( 54 7). 
Галоуная каштоунасць кнiгi для беларускiх гiсторыкау 

палягае не толькi (i не столькi) у надзвычай арыгiналь

ных (i таму вельмi спрэчных) высновах i паралелiзмах, 

а у прыкладзе выкарыстання даследчыцкай парадыгмы 

longue duree у надрэгiянальным кантэксце. Праца паказ
вае, як за "спецыфiчным" феноменам пэунага перыяду 

i рэгiёна можна убачыць аб'ектыуныю тэндэнцыю велiзар

най часавай i геаграфiчнай прасторы ("пойнт" на карысць 

адэптау навуковасцi гiстарычных ведау). Гэта тым больш 
актуальна у сiтуацыi, калi ва усходнееурапейскай гiста

рыяграфii назiраецца настальгiя па эпохах per se Леаполь

да фон Ранке (А. Мартынюк i iнш.). Больш прасторы для 

фантазii кнiга прэзентуе iнтэлектуальным спажыуцам, 

аддаленым ад гiстарычнай навукi. Вялiкая колькасць на

запашанага матэрыялу дазваляе ставiць пытанне у духу 

Роберта Патмэна: як узмацненне цi паслабленне гары

зантальных сувязяу у межах горада уплывала на умовы 
эканамiчнага росту? Цi з'яуляецца наяунасць культур

трэгера неабходнай умовай для развiцця дэмакратычнай 

традыцыi ва усходнеславянскiм кантэксце? Спадзяемся, 
беларускi пераклад кнiгi Штэфана Родэвальда дасць новы 

iмпульс для рэфлексii над гэтымi старымi пытаннямi. 

Мiнск Фiлiп Падбярозкiн 

